
এই ব্ৰহ্মদাৰু ৰাখ এক গৃহ মাজ।

দ্বাৰত কপট দেহ শুন মহাৰাজ॥

মনুষ্যৰ যেন নহে তথা গত যাত।

আমি মাত্ৰ একেশ্বৰে থাকিম তথাত॥

এক বিংশতি দিন অপেক্ষা দিয়ো মোৰে।

প্ৰতিমা নিৰ্ম্মামু তোৰ এই অভ্যন্তৰে॥

কেয়োজন সমে মোৰ নাহই সাক্ষাত।

তবেসে গণ্ঠন সিদ্ধি শুন নৰনাথ॥

এতেক কহিল যদি বৃদ্ধ দ্বিজবড়।

ইন্দ্ৰদ্যুম্ন নৰপতি হৰিষ অন্তৰ॥

স্বৰূপে সপনে নাথ আমাতে কহিলা।

অকস্মাতে দ্বিজবৰ আসিয়া মিলিলা॥

বুজিলো আমাৰ এই ভাগ্যেৰ উদয়।

অভিমত সিদ্ধি মোৰ হৈব সুনিশ্চয়॥

এতেক চিন্তিয়া ৰাজা সানন্দ বদন।

ব্ৰাহ্মণৰ অভিমত কৈল সম্পাদন॥

নিৰ্যান থানত দিব্য কৈল এক ঘৰ।

ৰাখিলেক ব্ৰহ্মদাৰু তাহাৰ ভিতৰ॥

সেইক্ষণে শুভলগ্ন কৰিয়া বিধান।

বাসি ভণ্ডি লৈয়া দ্বিজ গেল সেই থান॥

পৰম আনন্দে দ্বিজ গৃহে প্ৰবশিল।

গৃহ মধ্যে প্ৰবেশিয়া কপট মাৰিল॥

বিশ্বকৰ্ম্ম ৰূপে নাথ এক তাৱতাৰ।

পূৰ্বেৰৰ নিবন্ধ কথা জয়েৰ প্ৰকাৰ॥

পৰম কৌতুক দ্বিজ হৰিষ প্ৰচণ্ড।

ব্ৰহ্মদাৰু ছেদিয়া কৰিল চাৰিখণ্ড॥

পূৰ্ব্বেৰ নিবন্ধ যত আছয় স্মৰণ।

বলভদ্ৰ জগন্নাথ সুভদ্ৰা সুদৰ্শন।

প্ৰথমে বলভদ্ৰ কৰয়ে নিৰ্ম্মান।

পৰম প্ৰচণ্ড প্ৰভু পুৰুষ প্ৰমাণ।

